""Gaalada oo sokeeye la jecel yahay laga dhigto
goorma ayaa diinta looga baxaa"

Assalaamucalaykum, walaalayaal geybtani waa koobid yar oo aan ku
soo koobay baaritaan aan ka sameeyay gaalada oo sokeeye la jecel yahay
laga dhigto axkaamteeda kala duwan, daliillada arrintaa ka hadlay ee sida
qaldan loo fasiray, dadka fasirayaana aanay ehel u ahayn in ay arrimahan

waaweyn dhex galaan.

Sidoo kale waxaan wax ka iri hadallada culimada qaarkood laga soo

guuriyo ee loo adeegsanayo gaaleysiinta gardarrada ah.

Gaaleysiinta gardarrada ah mar sii horreysay ayaan maqaal
afsoomaali ah ka diyaariyay, dibna waa loogu noqon karaa, arrintanise
waa mid gaar ah 0o geyb ka ah gaaleysiinta guud, aadna loo adeegsado

waayahan danbe.

Dilka waddanka soomaaliya ka socda laba dhinac ayuu ka socdaa,
waa labada qolo ee kala ah:

1- Ururka alshabaab, oo kuwa badan oo iyaga ka mid ahi laga
dhaadhiciyay in aanay iyaguba muslin ahaanayn haddii aanay gaaleysiin
madaxda islaamka u abtirsata ee dowladaha ay la dirirsan yihiin.

2-Dowlado dana gaar ah ka leh waddankan oo leh balaayo ayaa
nooga soo socota, sidaa darteed waa in culays la saaraa.

Qoladan shabaabka lagu magacaabo ayaan ugu tala galay
baaritaankan, si ay wax uga ogaadaan arrimahan wax lugu
gaaleysiinayo waxa ay shareecadu ka gabto, si aan loo harowsan oo
aan galad loo cabsiin.

Qof walibana naftiisa xil ayaa ka saran, oo isaga ayaa wax laga
weydiinayaa aakhiro, hebel baa I yiri isa soo qarxi ku badbaadi
maysid.

Haddii Allaah idmo mar dhow waxaan jecelahay isaga oo afsoomaali
ah in aad aqgrisataan, haddana waxaa ka sii faa'iideysanaya inta af
carabiga fahmeysa.

